
ئه‌‌‌مشه‌‌‌و  شه‌‌‌وی  ﴿ ﴿﴿[ دوعا] یه‌‌
ده‌‌‌سته‌‌کانی رق و کینه‌‌‌تان  هه‌‌‌ڵبڕن٠٠٠
تا  هێزتان  تیایه‌‌
له‌‌  ته‌‌‌نه‌‌‌که‌‌  رزیوه‌‌‌کانی  ده‌‌‌ماغتان  ده‌‌‌ن ٠٠٠

مانگ  گیراوه‌‌ ٠٠٠ مانگ  !!

که‌‌  مانگ ٠٠ به‌‌ دزییه‌‌‌وه‌‌  به‌‌ گوێی خۆری  چرپاند
نهێنی  ئه‌‌شقی  بۆ  درکاند

ئێوه‌‌ به‌‌ قسه‌‌ی  میرێکی  گه‌‌‌وج ٠٠ ئاغایه‌‌‌کی  گێل

که‌‌‌سێکی  مردوو 

به‌‌‌رد  بارانتان کرد

ته‌‌‌نه‌‌‌که‌‌‌تان  بۆ لێدا

تفی  ژهه‌‌راویتان ٠٠ به‌‌ ڕووی  سووری  داپڕژاند

سه‌‌‌ری  کاڵه‌‌‌کیتان  پلیخانده‌‌‌وه‌‌ 

زه‌‌‌مه‌‌‌نتان  وه‌‌‌ر‌چه‌‌‌رخاند

بگه‌‌‌رێنه‌‌‌وه‌‌   بۆ  ئه‌‌‌شکه‌‌‌وته‌‌‌کان 

ئێوه‌‌  ٠٠ ئێستاش  له‌‌  چاخی  به‌‌‌ردیندان !!!

له‌‌‌وێ  له‌‌  ئه‌‌‌شکه‌‌‌وتا

تفه‌‌‌نگی  پیاوسالاری   بکه‌‌‌نه‌‌‌شان 

پڕ  بلۆکی  فیشه‌‌‌کی که‌‌‌ن٠٠٠٠

له‌‌‌وێ  گولله‌‌ بنێن  به‌‌ فریشته‌‌ی  هه‌‌‌واوه‌‌
گه‌‌‌ر  شانه‌‌‌ده‌‌‌ر  رازی‌بێ !!!

چونکه‌‌  راداری [ عه‌‌‌وله‌‌‌مه‌‌ ]

له‌‌ مانگ  گیرانی  ئێوه‌‌  بێ‌ئاگایه‌‌٠٠

برۆن  با  له‌‌‌وێ

ئه‌‌‌میره‌‌‌کانتان٠٠٠  پێکی  خوێنی  رژاوی

 که‌‌‌لله‌‌‌ی  مانگ  هه‌‌‌ڵده‌‌‌ن

شێخه‌‌‌کانتان ٠٠  به ‌‌‌سه‌‌‌ر‌خۆشی

ده‌‌‌روێشه‌‌  نێره‌‌‌موکه‌‌کان  هانده‌‌‌ن  ٠٠تا حاڵ‌ بگرن

به‌‌ زیکر و دوعای  خه‌‌‌سیوه‌‌‌وه‌‌
ده‌‌‌فه‌‌‌ی  سینگی  پاکی  [ دوعا﴾]

به‌‌  بلۆکی  ڕق و کینه‌‌  بکوتن !!

له‌‌وێ

له‌‌ ئه‌‌‌شکه‌‌‌وتی  ساردو  سڕڕڕا

له‌‌ نێو  گورگ و  جانه‌‌‌وه‌‌را

قاچه‌‌‌کانتان  وه‌‌کو  گاسن

له‌‌ نێو لینگی پاکیزه‌‌یی [ دوعا]  گیرکه‌‌ن

تا نافه‌‌کی  گه‌‌نیاوی  خۆتان

بۆنوبه‌‌رامی [ دوعا] ی  لێ‌بێ!!

تا جنێوه‌‌کانی  نێو  ده‌‌متان

بۆنی  گوڵه‌‌باغی [ دوعا ]  بگرێ!!

تا ٠٠ شوێن پێی لوشکه‌‌کانتان

ره‌‌یحانه‌‌ڕه‌‌شه‌‌ی  لێ‌شین‌بێ!!

ئه‌‌وه‌‌تا ٠٠  شارستانییه‌‌ت 

له‌‌و  شه‌‌وه‌‌دا ٠٠  له‌‌وشه‌‌وی  مانگ گیرانه‌‌دا

هێڵنجی

به‌‌ بۆنی  ده‌‌م و

بن‌هه‌‌نگڵ و

قاچه‌‌کانتان دێێێێێێێێێێێێێێێێ !!!!

بگه‌‌رێنه‌‌وه‌‌  بۆ  ئه‌‌شکه‌‌وته‌‌کان

گه‌‌‌ر [  شانه‌‌‌ده‌‌‌ر]  رێگا بدا

له‌‌‌وێ  خۆتان  پاک که‌‌‌نه‌‌‌وه‌‌ ٠٠٠٠٠

دوعا :  ئاماژه‌‌یه‌‌ بۆ ئه‌‌و  کچه‌‌ی به‌‌ به‌‌رچاوی هه‌‌موو ژنانی  دونیا به‌‌  شێوه‌‌یه‌‌کی دڕندانه‌‌ مێشکی  پرژا٠٠

شانه‌‌ده‌‌ ر :  مه‌‌به‌‌ست  له‌‌  ئه‌‌شکه‌‌وتی  شانه‌‌ده‌‌ره‌‌  ٠
شۆرش محه‌‌مه‌‌د عه‌‌لی   ٢٧-٤-٢٠٠٧

